
ՄՈՏԵՑՈՒՄՆԵՐԸ 

Պետրոսյան Ա.Ա., Հարությունյան Ա.Ա., Թավադյան Գ.Կ.,  
Հայրապետյան Տ.Ա.1

Փորձաքննությունների ազգային բյուրո,  
Երևան, Հայաստան

Հոդվածում ներկայացված է Հայաստանի Հանրապետությունում ապօրինի ծառահատում
ների վերաբերյալ 2018 թվականից 2021 թվականն ընկած ժամանակահատվածում ՀՀ ԳԱԱ 
«Փորձաքննությունների ազգային բյուրո» ՊՈԱԿ-ում նշանակված դենդրոխրոնոլոգիական մե
թոդով ծառերի հատման վաղեմության պարզման, ծառերի կտորների նույնականացման և մինչ 
հատելը ծառերի կենսական վիճակի պարզման հետ կապված փորձաքննությունների վիճա
կագրական վերլուծությունն ըստ տարիների, ինչպես նաև կատարվող համալիր դատաբուսա
բանական և դատաապրանքագիտական փորձաքննությունների առանձնահատկությունները, 
ոլորտի խնդիրներն ու օրենսդրական բացերի առումով առաջարկվող լրացումները:

Բանալի բառեր. դատական դենդրոխրոնոլոգիա, հորատման միջուկ, ծառերի հատման 
վաղեմություն, կտորների նույնականացում, ծառերի կենսական վիճակ, պատճառված վնաս:

Ապօրինի ծառահատումն երը հանդիսանում են Հայաստանի Հանրապետության ժամանա
կակից անտառային տնտեսության խնդիրներից մեկը: Դատական դենդրոխրոնոլոգիան ժա
մանակակից տեխնիկայի հետ մեկտեղ թույլ է տալիս ձևակերպել հաստատված փորձագիտա
կան եզրակացություններ անտառային ոլորտում հանցագործությունների հետաքննության և 
բացահայտման ուղղությամբ։ 

Այդ ուղղությամբ պետք է նշել, որ ՀՀ-ում իր տեսակի մեջ միակը՝ ՀՀ ԳԱԱ «Փորձաքննու
թյունների ազգային բյուրո» ՊՈԱԿ-ում ներդրված գերմանական «Rinntech» ընկերության 
արտադրության «Lintab» սարքավորման LTM06-E (փորձագիտական հավաքածու) մոդելի 
գործարկմամբ ակտիվորեն սկսվել են գիտագործնական աշխատանքները, որոնք հնարավո
րություն են տվել մոտ ապագայում ապօրինի ծառահատումն երի դեպքերով փորձաքննություն
ների իրականացման հետ մեկտեղ ձևավորել տարբեր տեսակի ծառերից վերցված նմուշների 
տվյալների բազա, որը և հայտնաբերված փայտանյութի ստացման համար կտրված ծառերի 
գտնվելու տեղանքի պարզման առումով ունի կարևոր նշանակություն: 

 Հարկ է նշել, որ մինչև 2018 թվականը ապօրինի ծառահատումների հետ կապված հան
ցագործությունների քննության ժամանակ ՀՀ-ում կատարվում էին միայն հողագիտական, բու
սաբանական և հետքաբանական ուսումնասիրություններ, որոնք հիմնականում թույլ էին տա
լիս հայտնաբերել միայն անուղղակի ապացույցներ՝ շատ դեպքերում չունենալով ամբողջական 
համադրված կերպով հետազոտություն կատարելու հնարավորություն: Հատկանշական է, որ 
փորձաքննությանը տրամադրվում էին նմուշներ, որոնք իրականում չունեին ընդհանուր բաժա

	 Թղթակցական հասցեն՝ Պետրոսյան Աննա Արայիկի, հողագիտական և կենսաբանական փորձաքննությունների 
բաժանմուքի փորձագետ, ՀՀ Գիտությունների ազգային ակադեմիա «Փորձաքննությունների ազգային բյուրո» 
ՊՈԱԿ, Հայաստանի Հանրապետություն, Երևան, Ծովակալ Իսակովի 24, annapetrosyan99@gmail.com; 

https://doi.org/10.53587/25792865-2021.5-9

նարար գիծ (օրինակ՝ ապօրինի ծառահատումների վայրից ներկայացվում էին ծառի իրար չհա
ջորդող կտրված կոճղերի նմուշներ՝ գագաթ, բուն, միջին հատված և այլն), այդ իսկ պատճառով 
նմանատիպ փորձաքննություններ ընդհանրապես չէին կատարվում, և վարույթն իրականացնող 
մարմինների կողմից նշանակված այդպիսի փորձաքննությունները թողնվում էին անկատար:

 Նկատի ունենալով ՀՀ ԳԱԱ «Փորձաքննությունների ազգային բյուրո» ՊՈԱԿ-ում ներդրված 
«Lintab» սարքավորման տեխնիկական հնարավորությունները և կիրառվող համապատասխան 
փորձագիտական մեթոդիկաները՝ ներկայումս ՀՀ-ում զգալի պահանջարկ է ձևավորվել մեծաց
նելու դենդրոխրոնոլոգիական օբյեկտների փորձագիտական հետազոտությունների շրջանակն 
ըստ տարածաշրջանների և տեղանքների, իրականացնելու ծառերի աճի առանձնահատկու
թյունները բնութագրող և փայտանյութի հետ նույնականացման համար կիրառվող տվյալների 
բազայի ձևավորումը, արդյունքում՝ դրանց հիման վրա բարձրացնելով ստացվող տվյալների 
ապացուցողական նշանակությունն ի շնորհիվ դատական դենդրոխրոնոլոգիայի մեթոդի և գեր
մանական «Rinntech» ընկերության կողմից արտադրվող հետազոտական սարքավորումների 
կիրառման։ 

Ներկայումս Փորձաքննությունների ազգային բյուրոյում իրականացվում են դենդրոխրոնո
լոգիական հետևյալ փորձագիտական հետազոտությունները. 1) ծառերի աճի տեղանքի և պայ
մանների պարզում, 2) հետազոտվող ծառի տարածքի նույնականացում, 3) ծառերի հատման 
վաղեմության որոշում, 4) առանձին մասերի նույնականացում անկախ ընդհանուր բաժանարար 
գծերի առկայությունից, 5) կտրման պահին ծառերի կենսական վիճակի որոշում: 

Հակիրճ ներկայացնելով դենդրոխրոնոլոգիական հետազոտության մեթոդի էութունը՝ պետք 
է նշել, որ մեթոդը հիմնված է ժամանակակից տվյալների վրա, ըստ որի՝ յուրաքանչյուր ծառի 
տարեկան օղակների պատկերն առանձնահատուկ է (անհատական է), ինչպես նաև գոյություն 
ունի հաստատված վիճակագրորեն հավաստի փոխկապակցվածություն տարածքի բնակլիմայա
կան պայմանների և այդ տարածքում աճող ծառերի տարեկան օղակների պատկերների միջև՝ 
ստացված արդյունքների գնահատման համապատասխան չափանիշներով: 

Գիտական և տեխնոլոգիական առաջընթացի զարգացման ներկա փուլում դատական դենդ
րոխրոնոլոգիայի մեթոդի օգտագործումը թույլ է տվել. 1) առաջին անգամ ՀՀ-ում լիարժեք ձևա
վորել և էականորեն ընդլայնել տվյալների յուրահատուկ բազան և հնարավորությունները՝ կիրա
ռելով ապօրինի ծառահատումների, անտառահատումների հետաքննության և բացահայտման 
ժամանակ, 2) նպաստել փայտի և փայտանյութի ապօրինի շրջանառության կանխարգելմանը, 
3) նպաստել շրջակա միջավայրի պահպանմանն ու իրավիճակի բարելավմանը:

Ստորև ներկայացվում է դատական փորձաքննությունների շրջանակներում նմուշառման 
գործընթացի նկարագրությունը:

Ծառերի հատման վաղեմության ուսումնասիրության համար փորձաքննությանը ներկայաց
ված հատած ծառերի կոճղերից կատարվում է սղոցի միջոցով նմուշառում՝ կտրվածքի տեսքով: 
Կտրվածքը ծառի լայնակի հատված մասի նմուշն է, որը վերցվում է ծառի մշակված կամ չմշակ
ված ծառաբնից, կոճղից կամ անտառային մնացուկներից: Կտրվածքի հաստությունը կազմում 
է 3-5սմ (հարմարավետ տեղափոխման, մշակման և ուսումնասիրության համար) 1։

ՀՀ ԳԱԱ «Փորձաքննությունների ազգային բյուրո» ՊՈԱԿ-ում իրականացվող Խաչաձև ժա
մանակագրության մեթոդով հետազոտոթյունները թույլ են տալիս հատման վաղեմությունը որո
շել տարեկան և/կամ եռամասյակային ճշտությամբ կախված ծառի տեսակից և հատած ծառի 
վերջին տարեկան օղակի ամբողջական պահպանումից, քանի որ վերջին տարեկան օղակը 
կարող է ժամանակի ընթացքում ենթարկվել որոշակի անդարձելի դեֆորմացիաների, ինչն 

էլ կարող է խանգարել համապատասխան հետազոտություն կատարելու և ճշգրիտ տվյալներ 
ստանալուն 2:

Վերը նշվածի համաձայն ՀՀ ԳԱԱ «Փորձաքննությունների ազգային բյուրո» ՊՈԱԿ-ի էկո
լոգիական, հողագիտական և կենսաբանական փորձաքննությունների բաժնում ծառերի հատ
ման վաղեմությունը որոշվում է աճող և հատած ծառերի տարեկան օղակների համեմատական 
ուսումնասիրությամբ: Այդ նպատակով կատարվում է նաև նմուշառում միևնույն տարածքում 
աճող, կանգուն, կենսունակ ըստ տարածքի մինչև թվով 15 համապատասխան ծառերից 3: 

 Սովորաբար հետազոտություններն իրականացվում են դաշտային և լաբորատոր պայման
ներում: Դաշտային աշխատանքների ընթացքում իրականացվում է ծառերի բնափայտի նմու
շառում: Նմուշներն իրենցից ներկայացնում են ծառերի կոճղերի ամբողջական կտրվածքներ, 
կտրվածքների հատվածներ, աճի գայլիկոնի միջոցով ստացվող նմուշներ: Պետք է ընդգծել, որ 
կտրվածքը ծառի լայնակի հատված նմուշն է, որը վերցվում է ծառի մշակված կամ չմշակված 
ծառաբնից, կոճղից կամ անտառային մնացուկներից: Կոճղից կտրվածք վերցվում է գետնից 
0.3-0.5մ բարձրության վրա, իսկ անտառային մնացորդներից և ցողունից՝ ամենահաստ մասից:

 Գործածվող մեթոդիկայի համաձայն կտրվածքի հատվածը՝ փայտանյութի անկյունային 
լայնակի մասն է, որը ստացվում է նախապես կտրված փայտանյութի հետագա մշակման ար
դյունքում։ Ստացման սկզբնական փուլերը ներկայացված են վերևում։ Այն պետք է վերցնել 
փայտանյութի մեծ տրամագիծ ունեցող կտրվածքից, ընդ որում՝ արդեն կտրված հատվածի 
տրամագիծը պետք է լինի 20սմ, իսկ հաստությունը 5սմ-ից ոչ պակաս։ Կտրվածքներն արվում 
են սղոցի կամ կացնի միջոցով, սակայն այսպիսի նմուշի ստացում անհրաժեշտ է կատարել մեծ 
զգուշությամբ, որպեսզի պահպանվեն կենտրոնական տարեկան օղակները։

Ինչ վերաբերում է հորատման միջուկ կամ աճի գայլիկոնի միջոցով ստացված նմուշին, այն 
իրենից ներկայացնում է փայտանյութի գլանաձև նմուշ, որը վերցվում է ծառաբնից աճի գայ
լիկոնի միջոցով, 4-5մմ տրամագծով և 10-50 սմ երկարությամբ՝ կախված հորատման սարքի 
տեսակից և ծառաբնի տրամագծից։ Սովորաբար սարքի միջոցով գլանաձև միջուկները վերցվում 
են ծառաբնի ամենալայն մասից, քանի որ ենթադրվում է, որ ծառատեսակի մասին առավել 
շատ տեղեկատվություն կարող է պարունակել առավել լայն հատվածը:

Մշակված և ներդրված մեթոդիկայի համաձայն ի տարբերություն կտրվածքի, որը վերցվում 
է 1 օրինակից, հորատված միջուկները վերցվում են 10-15 օրինակից, քանի որ ծառաբնից հո
րատման սարքի միջոցով միջուկի ստացումը գործնականում կատարվում է «կուրորեն», ուստի 
պետք է հորատման սարքն այնպես տեղադրել, որ այն անցնի ծառաբնի առանցքի միջով 4:

Դաշտային պայմաններում վերցված նմուշները պարտադիր կարգով պիտակավորվում են: 
Պիտակի վրա նշվում է նմուշի հերթական համարը, նմուշառման տարածքը, այնուհետև նմուշ
ները փաթեթավորվում են ու ներկայացվում են փորձաքննությանը: Հաջորդ փուլում նմուշների 
առկայության պարագայում սկսվում է երկրորդ փուլի լաբորատոր աշխատանքները:

Դաշտային աշխատաքներից հետո լաբորատոր աշխատանքների կատարման համար պար
տադիր պայման է հանդիսանում այն, որ աճի գայլիկոնով վերցված նմուշները լաբորատորիա 
են տեղափոխվում հատուկ ֆիքսատորների մեջ, որպեսզի ժամանակի ընթացքում դրանք չդե
ֆորմացվեն, քանի որ դեֆորմացիայի արդյունքում տարեկան օղակների լայնությունը կարող է 
փոփոխվել: Ստացված նմուշները դրվում են հատուկ փայտե կրիչների վրա, այնուհետև ծառերի 
կոճղերից վերցված նմուշները և աճի գայլիկոնով վերցված նմուշները չորացվում են, իսկ տարե
կան օղակներն առավել տեսանելի դարձնելու նպատակով՝ նմուշների մակերեսները մաքրվում 
ու հարթեցվում է հղկասարքի միջոցով:

Նախապատրաստած փորձանմուշները հետազոտվում են «Lintab» սարքավորման միջոցով. 
այն իրենից ներկայացնում է մանրադիտակ, որին ամրացված է կետերի մեծ խտություն ունեցող 
տեսախցիկ, շարժական սեղան և համակարգիչ: Շարժական սեղանի վրա տեղադրված նմուշը 
տեսանելի է համակարգչի էկրանին: Էկրանին երևում է նաև հատուկ նիշ, որը թույլ է տալիս 
ֆիքսել տարեկան օղակի սահմանը: Տեղաշարժելով սեղանը բարձր խոշորացմամբ՝ պատկերի 
վրա հստակ տեսանելի են դառնում տարեկան օղակների սահմանները: Այդ սահմանների միջև 
հեռավորությունը հանդիսանում է տարեկան օղակի լայնությունը, որով էլ հաշվվում է տվյալ 
տարվա աճի ինտենսիվությունը:

Հիմնվելով նշված պարամետրերի տարբեր համակցումների վրա՝ տարեկան օղակների չափ
ման գրաֆիկը կառուցվում է համակարգչային էկրանի վրա և TSAP-Win ծրագրային փաթեթի 
օգնությամբ իրականացվում է տարաբնույթ վիճակագրական վերլուծություններ 5:

Գծապատկեր 1-ում ներկայացվում է 2018 թվականի երկրորդ եռամսյակից մինչև 2021 թվա
կանի երկրորդ եռամսյակն ընկած ժամանակահատվածում դենդրոխրոնոլոգիական մեթոդով 
փորձաքննություններ իրականացնող ՀՀ-ում միակ կառույցում՝ ՀՀ ԳԱԱ «Փորձաքննությունների 
ազգային բյուրո» ՊՈԱԿ-ում նշանակված և դենդրոխրոնոլագիական մեթոդով իրականացված 
փորձաքննությունների (ծառերի հատման վաղեմության պարզման, ծառերի կտորների նույ
նականացման և մինչ հատելը ծառերի կենսական վիճակի պարզման փորձաքննություններ) 
թիվն ըստ տարիների:

Գծապատկեր 1. 2018 թվականի երկրորդ եռամսյակից մինչև 2021 թվականի երկրորդ եռամսյակն ըն
կած ժամանակահատվածում իրականացված փորձաքննությունները

Հարկ է համարվում ներկայացնել նաև նույն ժամանակահատվածում ՀՀ ԳԱԱ 
«Փորձաքննությունների ազգային բյուրո» ՊՈԱԿ-ում նշանակված և դենդրոխրոնոլոգիական 
մեթոդով իրականացված փորձաքննությունների շրջանակներում հետազոտված նմուշների (օբ
յեկտների) թիվն ըստ տարիների (տե՛ս գծապատկեր 2):

Գծապատկեր 2. 2018 թվականի երկրորդ եռամսյակից մինչև 2021 թվականի երկրորդ  եռամսյակն 
ընկած ժամանակահատվածում նշանակված փորձաքննությունների  շրջանակներում հետազոտված 

նմուշները

Բացի այդ, գծապատկեր 3-ում ներկայացվում են նաև դիտարկվող ժամանակահատվածում 
ՀՀ ԳԱԱ «Փորձաքննությունների ազգային բյուրո» ՊՈԱԿ-ում նշանակված փորձաքննություննե
րի ընդհանուր թիվն ըստ տարիների, որոնցից արդեն իսկ կատարված փորձաքննությունների 
թիվը նշված է գծապատկեր 1-ում:

Գծապատկեր 3. 2018 թվականի երկրորդ եռամսյակից մինչև 2021 թվականի երկրորդ եռամսյակն ըն
կած ժամանակահատվածում նշանակված փորձաքննությունների ընդհանուր թիվն ըստ տարիների

Չնայած այն հանգամանքին, որ ապօրինի ծառահատումների դեպքերը կանխելու և բացա
հայտելու ուղղությամբ իրավապահ մարմինների կողմից մշտապես իրականացվում են համա
պատասխան միջոցառումներ, այնուամենայնիվ նմանատիպ հանցագործությունների լիարժեք 
կանխարգելում դեռևս չի գրանցվում, ինչի մասին վկայում են գծապատկերներ 1-ից 3-ում բեր

ված վիճակագրական տվյալները, որոնք «Փորձաքննությունների ազգային բյուրո» ՊՈԱԿ-ում 
առկա գործերի շրջանակներում կատարված հետազոտությունների արդյունքների ամփոփ ար
տածումն են: Նման բնույթի հանցագործությունների քննության կատարման շրջանակներում 
կարևոր է նաև դիտարկել դրանց տնտեսական, մասնավորապես՝ արժեքային կողմը: Այսպիսով, 
նմանատիպ հանցագործությունների կատարման արդյունքում պատճառվում է որոշակի վնաս, 
և հետաքննության մարմինների առաջնային խնդիրներից մեկը դառնում է պատճառված վնասի 
չափի մեծության պարզումը, որի նպատակով կայացվում է համապատասխան որոշում՝ փոր
ձաքննություն նշանակելու վերաբերյալ: Ապօրինի ծառահատումների հետևանքով պատճառված 
վնասի չափի հաշվարկումը կատարվում է դատաապրանքագիտական և դատաբուսաբանա
կան համալիր փորձաքննությունների շրջանակում: Դատաբուսաբանական փորձաքննությամբ 
պարզվում են համապատասխան հետազոտելի օբյեկտի(-ների) վերաբերյալ ելակետային տվյալ
ներ, որոնք առնաձնացվում և դասակարգվում են հետևյալ հերթականությամբ՝ ծառի տեսակ, 
կոճղի տրամագիծ, մինչ հատելը կենսական վիճակ, մինչև աճի դադարեցումը հատելու հանգա
մանք: Բնակավայրերի հողերի նպատակային նշանակության մասին ելակետային տվյալները 
ձեռք են բերվում վարույթ իրականացնող մարմնին համապատասխան միջնորդություն ներկա
յացնելու միջոցով, որն իր հերթին հարցումներ է կատարում պատկան մարմինների՝ ստացված 
տվյալները տրամադրելով փորձաքննությանը՝ հետագա ընթացքն ապահովելու նպատակով:

Ապօրինի ծառահատումների դեպքերում վնասի չափի հաշվարկման մոտեցումները և մեխա
նիզմները տարբեր են՝ կախված տվյալ իրավիճակին բնորոշող համապատասխան հանգամանք
ներից և առկա ելակետային տվյալներից: Դատաապրանքագիտական փորձաքննությունների 
շրջանակներում իրականացվող ապօրինի ծառահատումների արդյունքում պատճառված վնասի 
չափի հաշվարկման ժամանակ հիմք են ընդունվում ՀՀ-ում գործող իրավական և նորմատի
վային փաստաթղթերը: 

Այսպես, համաձայն ՀՀ քրեական օրենսգրքի 296-րդ հոդվածի՝ անտառային հողերում, ինչ
պես նաև անտառային հողերի մեջ չմտնող տարածքներում ծառերը, թփերը ապօրինի հատելը 
կամ ոչնչացնելը, կամ հատումներն արգելված ծառերը, թփերը հատելը կամ ոչնչացնելը, ծա
ռերը, թփերն առանց թույլտվության տեղափոխելը, պետական, համայնքային կամ այլ անձանց 
սեփականություն համարվող բուսածածկը ոչնչացնելը կամ մինչև աճի դադարեցման աստիճա
նի վնասելը, եթե այդ գործողությունները զգալի վնաս են պատճառել կամ կատարվել են նույն 
արարքի համար վարչական տույժ նշանակելուց հետո՝ մեկ տարվա ընթացքում՝ պատժվում են 
տուգանքով, կամ որոշակի պաշտոններ զբաղեցնելու կամ որոշակի գործունեությամբ զբաղ
վելու իրավունքից զրկելով, կամ կալանքով, կամ ազատազրկմամբ: Նույն արարքները, որոնք 
կատարվել են` պաշտոնեական դիրքն օգտագործելով, բնության հատուկ պահպանվող տա
րածքներում կամ էկոլոգիական աղետի կամ արտակարգ էկոլոգիական դրության գոտում, խո
շոր վնաս պատճառելով, Հայաստանի Հանրապետության բույսերի Կարմիր գրքում գրանցված 
ծառատեսակների կամ բուսածածկի նկատմամբ, մի խումբ անձանց կամ կազմակերպված խմբի 
կողմից, շահույթ ստանալու նպատակով՝ պատժվում են տուգանքով, կամ որոշակի պաշտոններ 
զբաղեցնելու կամ որոշակի գործունեությամբ զբաղվելու իրավունքից զրկելով, կամ կալանքով, 
կամ ազատազրկմամբ` որոշակի պաշտոններ զբաղեցնելու կամ որոշակի գործունեությամբ 
զբաղվելու իրավունքից զրկելով կամ առանց դրա: Նույն արարքները, որոնք առաջացրել են 
առանձնապես խոշոր վնաս` պատժվում են ազատազրկմամբ` որոշակի պաշտոններ զբաղեց
նելու կամ որոշակի գործունեությամբ զբաղվելու իրավունքից զրկելով կամ առանց դրա:

Սույն հոդվածով զգալի վնաս է համարվում հանցագործության պահին սահմանված նվա

զագույն աշխատավարձի հարյուրապատիկից չորսհարյուրապատիկը չգերազանցող գումարը 
(արժեքը), խոշոր վնաս է համարվում չորսհարյուրապատիկից յոթհարյուրապատիկը չգերա
զանցող գումարը (արժեքը), առանձնապես խոշոր վնաս է համարվում յոթհարյուրապատիկ և 
յոթհարյուրապատիկը գերազանցող գումարը (արժեքը) [6:

Բնապահպանական իրավախախտումների հետևանքով բուսական աշխարհին պատճառ
ված վնասի հատուցման չափի փորձագիտական համապատասխան հաշվարկները կատար
վում են համաձայն «Բնապահպանական իրավախախտումների հետևանքով կենդանական և 
բուսական աշխարհին պատճառված վնասի հատուցման սակագների մասին» ՀՀ օրենքի 7։ 
Ըստ նշված օրենքի դրույթների սահմանվում են բուսական աշխարհին պատճառված վնասի 
հատուցման չափի սակագները, որտեղ դրանք առանձնացվում են համաձայն հատված ծառերի 
կոճղերի տրամագծի, ինչպես նաև առանձնացվում են որոշակի խումբ ծառեր, որոնք դասվում 
են արժեքավոր և հազվագյուտ տեսակների (դրանց սակագներն էականորեն տարբերվում են 
մնացած տեսակներից): Հաջորդ դասակարգային բաժանումը կատարվում է՝ հաշվի առնելով 
հատված ծառերի գտնվելու վայրը, ինչպես նաև հողի նպատակային և/կամ գործառնական 
նշանակությունը: Ըստ նշված դասակարգումների սակագների փոփոխությունը սահմանվում 
է հետևյալ կերպ.

¾¾ Բնության հուշարձանի կարգավիճակ ունեցող ծառատեսակների և թփերի ապօրինի 
հատման կամ ոչնչացման դեպքում վնասի հատուցման չափը հաշվարկվում է նույն օրեն
քի 5-րդ հոդվածի «ա» և «բ» ենթակետերում բերված սակագների տասնապատիկի չա
փով:

¾¾ Բնության հատուկ պահպանվող տարածքներում, դենդրոպարկերում և անտառպուրակ
ներում ծառատեսակների և թփերի ապօրինի հատման կամ ոչնչացման դեպքում վնասի 
հատուցման չափը հաշվարկվում է նույն օրենքի 5-րդ հոդվածի «ա» և «բ» ենթակետերում 
բերված սակագների հնգապատիկի չափով։

¾¾ Արհեստական անտառներում, բնակավայրերի ընդհանուր օգտագործման վայրերի ծա
ռատեսակների և թփերի ապօրինի հատման կամ ոչնչացման դեպքում վնասի հատուց
ման չափը հաշվարկվում է նույն օրենքի 5-րդ հոդվածի «ա» և «բ» ենթակետերում բեր
ված սակագների`

-- Երևան քաղաքում` տասնապատիկի չափով,
-- այլ բնակավայրերում` եռապատիկի չափով։

Հայաստանի Հանրապետության բույսերի Կարմիր գրքում գրանցված ծառատեսակների և 
թփերի հատման կամ ոչնչացման յուրաքանչյուր միավորի համար սակագնային արժեքները 
սահմանվում են առանձին-առանձին և բերված են նույն օրենքի 5-րդ հոդվածում 8]: 

Վերոգրյալի համաձայն փորձագիտական հետազոտությունների արդյունքում հնարավոր է 
դառնում համապատասխան հաշվարկների կատարման արդյունքում ստանալ այն մեծությունը, 
որը կարող է հետագա քննչական գործողությունների համար որպես ապացուցողական տվյալ 
հիմք հանդիսանալ:

Հարկ է նշել, որ նշված օրենքի դրույթները չեն տարածվում քաղաքացիների սեփականութ
յուն հանդիսացող կամ նրանց օգտագործման իրավունքով տրամադրված հողամասերում կամ 
օրինական հիմքերով օգտագործման տրամադրված արոտավայրերում կամ խոտհարքներում 
աճեցված և Հայաստանի Հանրապետության բույսերի Կարմիր գրքում չգրանցված բուսական 
աշխարհի օբյեկտների վրա:

Փորձագիտական մի շարք հետազոտությունների, տարիների ընթացքում կատարված ուսում

նասիրությունների արդյունքում պարզվել է, որ «Բնապահպանական իրավախախտումների 
հետևանքով կենդանական և բուսական աշխարհին պատճառված վնասի հատուցման սակագ
ների մասին» ՀՀ օրենքի որոշ դրույթներում առկա են մի շարք բացեր, որոնք դժվարացնում են, 
երբեմն նաև անհնարին են դարձնում դրանց հիման վրա փորձագիտական համապատասխան 
հաշվարկների կատարումը: Այսպես, օրինակ. օրենքում նշվում է, որ հատված ծառերի գտնվելու 
վայրից, ինչպես նաև բնակավայրերի հողերի նպատակային նշանակությունից կախված սա
կագնային արժեքը բազմապատկվում է համապատասխան գործակցով և նշվում է՝ կոնկրետ որ 
դեպքերում ինչ գործակից պետք է կիրառել: Համաձայն ՀՀ հողային օրենսգրքի 10-րդ հոդվածի 
2-րդ մասի՝ բնակավայրերի հողերը, ըստ գործառնական նշանակության, դասակարգվում են` 
բնակելի կառուցապատման, հասարակական կառուցապատման, խառը կառուցապատման, 
ընդհանուր օգտագործման հողերի և այլ հողերի [8, սակայն «Բնապահպանական իրավա
խախտումների հետևանքով կենդանական և բուսական աշխարհին պատճառված վնասի հա
տուցման սակագների մասին» ՀՀ օրենքում նշվում է միայն ընդհանուր օգտագործման հողերի 
դեպքում կիրառվող գործակիցը, ուստի հաշվարկները մնացած դեպքերի համար կատարվում 
են տվյալ օրենքի սուբյեկտիվ՝ նեղ մասնագիտական մեկնաբանմամբ: Նման դեպքերից խուսա
փելու նպատակով առաջարկում ենք նշված օրենքում կատարել համապատասխան լրացումն եր 
և տալ առավել կոնկրետացնող հաշվարկաման մեխանիզմ, որը կբխի ՀՀ-ում գործող, սույն 
ոլորտը կարգավորող մնացած օրենսդրական կարգավորումն երից:

Օրենքում նշվում է, որ. «…արմատից կտրված, ինչպես նաև հողմատապալ կամ ապօրինի 
հատված ցցաչոր ծառերի հափշտակման դեպքում վնասի հատուցման չափը հաշվարկվում է 
սույն օրենքի հոդված 5-ի «ա» և «բ» ենթակետերում բերված սակագների հիսուն տոկոսի չա
փով:», այսպիսով՝ ծառերի կենսական վիճակից կախված հաշվարկները փաստացի բաժանելով 
երկու կատեգորիայի՝ կենսունակ և ցցաչոր: Նման մոտեցումը ոչ բոլոր դեպքերում է կիրառելի, 
քանի որ ծառերն ըստ իրենց կենսական վիճակի լինում են՝ կենսունակ, թուլացած, թուլացող 
և ցցաչոր (համաձայն ՀՀ կառավարության 22.06.2006թ. N 897-ն որոշման) 9: Ուստի առա
ջարկում ենք՝ սույն օրենքում կատարել համապատասխան լրացումն եր և ավելացնել նշված 
կենսական վիճակները, ինչպես նաև ըստ դրանց՝ սահմանել անհրաժեշտ համապատասխան 
կիրառելի գործակիցներ:

Օրենքում սահմանվում է ծառերի և թփերի հատման, ոչնչացման և մինչև աճի դադարեցման 
աստիճանը վնասման դեպքում` յուրաքանչյուր միավորի համար սակագներ, սակայն հաճախ 
են հանդիպում դեպքեր, երբ հատվել են ծառերի սաղարթը ձևավորող կմախքային բազմամյա 
հասուն ճյուղերը, որի հետևանքով աճի դադարեցում տեղի չի ունեցել, սակայն առկա է բնա
կանոն աճի խախտում: Հանդիպում են նաև այնպիսի դեպքեր, երբ նույն արմատային համա
կարգից երկու առանձին ուղեկցողներով ծառի մեկ ուղեկցողը հատվում է, սակայն, քանի որ 
դրանք մեկ արմատային համակարգով են, ապա օրենքի կիրառությունը նման դեպքերի հա
մար անհնարին է դառնում: Առաջարկում ենք՝ նման դեպքերի համար, երբ հատված ճյուղերն 
էականորեն փոխում են ծառի բնական վիճակը, երբ դրանք ունեն մեկ ընդհանուր արմատա
յին համակարգ, սակայն երկու տարբեր ուղեկցողներ, ինչպես նաև այն դեպքերի համար, երբ 
գրանցվում է բնականոն աճի խախտում, սահմանել որոշակի հաշվարկման մեխանիզմն եր՝ 
առավել նպատակահարմար համապատասխան գործակիցների տեսքով, որի արդյունքում նմա
նատիպ իրավախախտումն երի պարագայում ևս հնարավոր կլինի կատարել համապատասխան 
փորձագիտական հաշվարկներ:

Նշված օրենքում առկա օրենսդրական բացերը հիմն ականում առավել ակնհայտ են դառնում 

կիրառման, մասնավորապես՝ հաշվարկների կատարման ժամանակ, ուստի, հաշվի առնելով 
տարիների ընթացքում կատարված փորձաքննությունների քանակը և դրանց իրականացման 
ընթացքում առաջացող օրենսդրական խոչընդոտների առկայությունը, մեր կողմից առանձնաց
վել են վերոգրյալ հիմն ական բացերը, որոնց մասով, օրենքում լրացումն եր կատարելու միջոցով, 
հնարավոր կլինի հետագայում առավել օբյեկտիվ և լիարժեք փորձագիտական արդյունքների 
ստացումը:

Այսպիսով, ՀՀ ԳԱԱ «Փորձաքննությունների ազգային բյուրո» ՊՈԱԿ-ում առկա՝ սույն ոլոր
տին առնչվող փորձաքննությունների քանակի և դրանց շրջանակներում հետազոտելի օբյեկտ
ների տարեց տարի գրանցվող աճը խոսում է փորձաքննության այս տեսակի մեծ պահանջարկի 
և ապացուցողական մեծ նշանակություն ունենալու մասին, իսկ համալիր փորձաքննությունների 
իրականացման շրջանակներում առկա խնդիրների լուծումն երն ու օրենդրական բացերի լրա
ցումն երը հնարավորություն կտան փորձաքննությունների կատարումն իրականացնել առավել 
ընդարձակ տեսանկյունից, ինչը և հետագայում կբերի ՀՀ դատաիրավական ոլորտում փոր
ձաքննության այս տեսակի առավել նպատակային կիրառմանը:

НЕКОТОРЫЕ ПОДХОДЫ ПО ИСПОЛНЕНИЮ СУДЕБНЫХ ЭКСПЕРТИЗ 
СВЯЗАННЫХ С НЕЗАКОННОЙ РУБКОЙ ЛЕСНЫХ НАСАЖДЕНИЙ В 

РЕСПУБЛИКЕ АРМЕНИЯ

 Петросян А.А., Арутюнян А.А., Тавадян Г.К., Айрапетян Т.А.
В статье представлена статистика за период с 2018 по 2021 годы по выполненным в 

Национальном бюро экспертиз РА с помощью дендрохронологического метода, экспертных 
исследований касающихся незаконной рубки лесных насаждений. В частности, в статье 
приведены результаты статистического анализа по годам по определениям относящимся 
к срокам давности рубки деревьев, идентификации отрезков деревьев, жизненного 
состояния деревьев до их рубки. Рассмотрены специфические особенности приведения 
комплексных судебно-ботанических и судебно-товароведческих экспертных исследований, 

а также освещены проблемы отрасли и изложены предлагаемые дополнения по преодолению 
законодательных пробелов.

Ключевые слова: судебная дендрохронология, керн, сроки давности рубки деревьев, 
идентификация отрезков, жизненное состояние деревьев, нанесенный ущерб.

SOME APPROACHES TO EXECUTION TO FORENSIC EXPERTISE RELATED 
TO THE ILLEGAL LOGGING IN THE REPUBLIC OF ARMENIA

Petrosyan A., Harutyunyan A., Tavadyan G., Hayrapetyan T.
The article presents statistics for the period from 2018 to 2021 based on expert studies carried out 

at the National Bureau of Expertise of RA using the dendrochronological method regarding illegal 
logging. In particular, the article presents the results of statistical analysis by years according to 
the definitions related to the age of tree felling, identification of tree sections, the vital state of trees 
before they were cut. The specific features of combining complex forensic botanical and forensic 
commodity expertise are considered, as well as the problems of the industry and proposed additions 
to overcome legislative gaps are presented.

Key words: forensic dendrochronology, core, time of tree felling, identification of segments, vital 
state of trees, damage caused.

